
■ GRISCHUN

39 han obtegnì il diplom
(anr/hh) Venderdi passà han 39 absol-
ventas ed absolvents da la Scola da
cader dal Grischun, ina partiziun da la
Scola svizra per turissem e hospitali-
tad, obtegnì il diplom. 16 persunas
giuvnas han acquistà novas enconu-
schientschas mercantilas ed economicas
enten frequentar la scola mercantila
cumplementara a la professiun. A la sco-
la mercantila per manaders che ha mede-
mamain cuzzà in onn han 23 students
exercità en emprima lingia las abilitads
da manar. Ils diploms èn vegnids surdads
dal manader da la scola Dusan Chovanec
en il restaurant Paulaners dal hotel da la
scola a Passugg.

Scola mercantila cumplementara 
a la professiun

Daniel Blum, Cuira; Rina Buchli; Tu-
saun; Rolf Cantieni, Tusaun; Björn
Christen, Tavau; Priscilla Den Dekker,
Cuira; Andres Guler, Zizers; Anis Har-
cevic, Landquart; Roger Kessler, Walen-

stadt; Oliver Kleemair, Jenaz; Michael
Margreth, Vaz/Vaz-su; Stefan Schmid,
Val; Rikke Schmidt Rizzi, Tusaun; Ro-
man Sohler, Cuira; Regula Tarnutzer,
Cuira; Reto Taverna, Malans; Gerard
Umberg, Sargans.

Scola mercantila per manaders
Sandra Arioli, Cuira; Silvano Beltra-
metti, Valbella; Harald Biener, Grüsch;
Albin Blumenthal, Favugn; Ivo Cami-
nada, Cuira; Prisca Caviezel, Falera; Jé-
rôme Favre, Fläsch; Adrian Gadient,
Glion; René Gnädinger, Balzers; Ha-
mid Hasanbegovic, Grüsch; Marco
Hindermann, Cuira; Gallus Jäger,
Wangs; Patrik Jahn, Azmoos; Michael
Knauf, Ragaz Bogn; Ursina Kurath-
Rischatsch, Parpan; Rainer Mader,
Flums; Jörg Neuhaus, Azmoos; Emil
Pally, Curaglia; Rocco Sestito, Flums;
Caroline Strähl, Maiavilla; Stefanie
Thöny, Cuira; Robin Tschirky, Plons;
Sandra Vögeli, Zizers.

Emprender è cool
■ (cp) La schliaziun per che igl em-
prender è cool è il portal d’internet
www.cooler-lernen.ch per scolaras,
scolars, geniturs e scolasts. Cooler-
lernen metta a disposiziun material
per exercitar e sa profundar en la ma-
teria da l’instrucziun. Els porschan pen-
sums e lur schliaziuns sco era enconu-
schientscha tar ils singuls temas dals dif-
ferents roms.

Quel portal duai gidar ils geniturs dad
exercitar cun lur uffants e sa preparar per
clausuras. Als scolast vegn purschì ideas
ed agids per disponer pensums interes-
sants e bun preparads a lur scolars.

Las suandantas sorts d’exercizi èn dis-
poniblas: Dumonda e resposta, dictats,
texts da largias, cruscheras, trenar voca-
bulari, fegls da basa, ordinar, pensums
interactivs etc.

Igl avantatg da cooler-lernen vers igl in-
ternet «normal» è igl access direct tar pen-
sums d’exercizi adattads. Uschia na ston
ins betg pli filtrar il melliavel resultat da la
maschina d’encurir. Quest è era stà la ra-
schun principala da realisar quest project.

Tuts pensums, schliaziuns e fegls da
basa san ins chargiar en format pdf. Ins
sa stampar ils pensums per ils emprendi-
ders. I dat la pussaivladad che be ils cre-
schids san chargiar sin l’agen computer
las schliaziuns per controllar las respostas
dals uffants.

Cooler-lernen è in product da KUnet
GmbH cun sedia (domicil) a Breil en
Svizra. KUnet vul dir Kultur und Unter-
richt im Netz. Il manader da fatschenta
è igl impressari Bernhard Heid da Saar-
land e Jakob Cabernard da Glion. Els la-
vuran gia dapi onns en la branscha da svi-
lup da software ed utilisaziun d’internet.
Il biro sa chatta a Tusaun nua che dus re-

dacturs, Christian Egger e Margret Häu-
sermann-Nicca, èn responsabels. Daspe-
ras lavuran ca. 40 auturs per ils pensums,
schliaziuns e fegls da basa, scolasts qua-
lifitgads, en Svizra e Germania.

Tar ils temas d’evaluaziun da products
e svilup da products metta la KUnet
GmbH gronda valeta sin l’expertisa dad
instituziuns da num. Uschia ha l’institut
d’educaziun e scolaziun per uffants e giu-
venils a la universitad da Koblenz-Land-
au evaluà ils pensums. Ils resultats posi-
tivs èn avant maun dapi il mars 2005.

Ils cuntegns dals pensums èn cumpa-
tibels cun ils plans e meds d’instrucziun
dals singuls stadis federals da la Germa-
nia sco era da la Svizra tudestga e ru-
mantscha. La pagina d’internet www.
cooler-lernen.ch è en construcziun e tut-
tavia betg cumpletta.

Els porschan momentan material per
ils roms tudestg, matematica, geometria
ed istorgia per la 5. e 6. classa primara dal
chantun Grischun.

La finamira da quel project è da met-
ter a disposiziun material adequat per
tuttas classas e fuormas da scola en Sviz-
ra tudestga e rumantscha.

En futur dat KUnet la pussaivladad
da communitgar en ina stanza da classa
virtuala u porscher la communicaziun
tranter scolasts, geniturs e scolars.

Ins sa registrar independentamain sin
la pagina www.cooler-lernen.ch. La pa-
rola (Passwort) survegn l’utilisader auto-
maticamain per e-mail. Questa offerta è
il mument gratuita ed ins sa examinar el-
la cumplettamain senza obligaziun.

Suenter la fasa da construcziun vegn
quintà cun ina taxa mainsila da 15 francs
per famiglia (dependa betg cons uffants
che la famiglia ha).

La schliaziun per che l’emprender è cool è il portal d’internet www.cooler-lernen.ch per
scolaras, scolars, geniturs e scolasts. MAD

Litteratura 27
eni capeni capumperté – istorgias per uffants

■ (cp) Sut il titel «Eni capeni capum-
perté» è cumparida sin ils Dis da litte-
ratura la publicaziun annuala da
l’Uniun per la Litteratura Rumantscha,
la «Litteratura 27». «eni capeni capum-
perté», quests emprims pleds d’in verset
d’uffants, alv sin nair sin la cuverta, èn
titel ed intenziun en ina. Il numer 27 da
la revista «Litteratura» è numnadamain
deditgà als uffants. Als pitschens, als me-
sauns ed era als pli gronds – u insumma
a tut quels che han gust da leger istor-
gias divertentas, fascinantas e surpren-
dentas. 

20 auturas ed auturs han scrit istor-
gias, curtas ed era pli lungas, che fan rir,
siemiar e ponderar. Quai èn, per exem-
pel Linard Bardill, Silvio Camenisch, Da-
niel Badraun, sora Florentina Camartin,
Vic Hendry, Claudia Cadruvi e Göri
Klainguti – bain enconuschents per lur
engaschi a favur da la litteratura per uf-
fants e giuvenils – sco era Tina Clopath,
Natalia Lehner, Antonella Stecher, Hubert
Venzin e Manfred Veraguth, che publitge-
schan per l’emprima giada texts en la Lit-
teratura. Las 44 istorgias rimnadas en
quest numer cumprendan in entir uni-
versi. Ellas raquintan da raunas, anghels,
chauras, gigants, spierts, flurs, detectivs,
dialas, nettegiachalzers… e  sa chapescha
adina puspè dad uffants. Las figurinas
che cumparan qua e là a l’ur da las pagi-
nas e lur cumpognas coluradas sin la cu-
verta, èn malegiadas da mattatschas dal
quartier Lorraine a Berna. 

Ils 12 da november a las 15.00 vegn la
«Litteratura 27» preschentada en il rom
dals Dis da litteratura a Domat. Suenter
in’introducziun da la redactura Fabiola
Carigiet, legian Silvio Camenisch, Daniel
Badraun, Aita Dermont, Natalia Lehner
e Hubert Venzin texts ch’els han scrit per
questa ediziun. Quels texts èn gia vegnids
legids las davosas emnas da diversas clas-
sas da l’entir chantun. Ils scolars e las sco-
laras èn envidads da vegnir a Domat e dis-

cutar da lur impressiun da lectura e scle-
rir lur dumondas directamain cun las au-
turas ed ils auturs. David Spinnler, mo-
deratur da radio e bab da quatter uffants,
vegn a manar tras ils program.

Ils Dis da litteratura 2005 han lieu
dals 11 enfin ils 13 da november en la

halla Tircal a Domat. L’entir program
dals Dis da litteratura chattais vus sut:
www.litteratura-rumantscha.ch

La «Litteratura 27» pon ins empustar tar la 
Lia Rumantscha, Via da la Plessur 47, c.p., 
7001 Cuira, telefon 081 258 32 22, 
www.liarumantscha.ch

Dominik Zehnder a Hannes Vogel, egn ancunaschaint artist svizer ca stat ussa a Maton,
observan criticameing egna sculptura (da san.) FOTO G. R. CANTIENI  

